
Ukoliko želite da se prijavite za 

primanje ovog biltena možete to  

učiniti tako što ćete poslati  e-

mail na sljedeću adresu: 

fuad.sisic@opcina-tesanj.ba             

Molimo vas da ovaj elektronski 

bilten proslijedite svim 

zainteresiranim u našoj općini. 

Ukoliko želite da objavite neke 

od vaših novosti, iskoristite 

elektronski bilten općinskog 

načelnika, koji je brz, efikasan i 

besplatan način komuniciranja sa 

javnošću.  

Sa zadovoljstvom očekujem vaše 

komentare, sugestije i primjedbe. 

 

Molim da ne prinatate 
ovaj sadržaj. Za svaki 
nepotrebno odštampan 
papir mora se bez 
potrebe oboriti drvo 
koje raste! 

 

 

Javno informisanje 

Nametanje osobnog mišljenja javnosti bez argumenata 

Godinama, u našem bh društvu, mediji ukazuju na veze, nepotizam, privilegije u 

institucijama vlasti na različitim nivoima, pri tome oštro kritikujući pojedince, 
grupe ili partije. U proteklom broju e-biltena sam iznio jedan primjer koji bi 

trebao uticati na svijest dužnosnika ali i samih graĎana, kako bi se takve stvari 

sve manje dogaĎale. I umjesto podrške medija za jedan takav pokušaj, makar 

samo ostalo i na pokušaju, dobili smo jedan agresivan napad sa pozicije osobnog 

stava jednog novinara, kome ureĎivačka politika ide na ruku, te se to predstavi 

javnosti, kao još jedan pokušaj nepoštivanja ustava i zakona naše države. 

Nevjerovato ali istinito! 
Dnevnik BH TV, 28.08.2011. godine, u 07,12 voditelj iznosi neistinu: 

“intervencije mimo zakonske procedure” a u mom dopisu stoji: dugo me muči 

problem stalnih intervencija, traženja veza gotovo pri svim stvarima: upis djece u 

školu, posao, asfaltirati put. Dakle, nigdje se ne spominje mimo zakonskih 

procedura. 
Nastavlja novinar u prilogu: “…i pored toga zvuči nevjerovatno da se političari 

savjetuju sa vjerskim službenicima o zapošljavanju preko veze ili komunalnim 

pitanjima…to je nedavno uradio načelnik općine Tešanj koji kaže da zbog 

različitih molbi graĎana ne želi da krši zakonske propise i utvrĎene procedure…”, 

i dalje nastavlja intepretirajući površno i pogrešno, zaustavljajući moj govor na 

tačci iz koje bi to bilo sasvim jasno gledateljima, ali ne bi prilog onda imao 

smisla. Pri tome, novinar zaobilazi suštinu stvari: da se nešto učini kako bi se 

što manje nepravde prema građanima činilo. 

Novinar ne shvata, da zakonski okvir nije dovoljan da se uspostavi pravda. 

Novinar ne shvata, da ljudi donose odluke u okviru zakonskih procedura praveći 

velike nepravde drugim ljudima i to rade upravo po principu koji afirmiše sam 
novinar. Novinar ne zna da su zainteresovane strane u razvoju lokalnog ambijenta 

svake općine, i vjerske zajednice. Novinar ne zna, da u savremenom svijetu svi 

grade odnose na partnerskoj ravni, uvažavajući i poštujući mišljenja drugih a pri 

tome svako donosi sam odluke iz svoje nadležnosti i radi poslove koje treba 

raditi. Novinar ne zna da je cilj donijeti odluke kojima će biti što više ljudi 

zadovoljno. Kada bi to znao, makar bio nevjernik ili vjernik, bilo bi mu dovoljno 

da nikada ne vidi problem u komunikaciji koji općinski načelnik ima sa vjerskim 

zajednicama, i ne bi nikada to povezao sa nepoštivanjem ustava jer je Bosna i 

Hercegovina sekularna država. 

A gdje su granice izmeĎu javnih državnih institucija i vjerskih institucija u 

sekularnoj državi? Tamo gdje ih neki novinar postavi!? Ili tamo gdje ih neki 

načelnik postavi!? Ili tamo gdje ih bilo ko: graĎanin ili javni dužnosnik postavi? 
Da je novinar samo malo o tome razmislio, bio bi mnogo osjetljiviji, pa možda 

bi odustao i od samog priloga onakvog kakav je bio.  

Sekularizam je jedan od najznačajnijih pokreta u istoriji modernog Zapada, 

koji je pomogao Zapadu da se odvoji od mračnog srednjeg vijeka, ali i 
drugih kulturnih regiona širom svijeta. Takva razlika je u velikoj mjeri zbog 

sekularizma, zbog čega neki imaju razloga da navijaju za sekularizam, ali 

za druge je to razlog da žale. Uprkos značaju sekularizma, još uvijek nema  

velikog sporazuma o sekularizmu šta stvarno jeste. Dio problema leži u 
činjenici da se koncept „sekularni“ može koristiti na različite načine iako je 

u osnovi njegovo značenje suprostavljeno uticaju vjere u život države. 

Riječ sekularni znači „ovoga svijeta“ na latinskom i suprotno je od 
vjerskog. Kao doktrina, sekularizam se obično koristi da opiše bilo koju 

filozofiju koja formira etiku bez pozivanja na vjerske dogme i koji 

promoviše razvoj ljudske umjetnosti i nauke. 
Sa pozicije poruke koju nam je novinar poslao putem javnog medija, 

nejasno je kakav bi isti novinar prilog napravio za američkog predsjednika 

koji polaže zakletvu sa Biblijom u ruci, ili kakav komentar što na državnim 

zastavama i grbovima mnogih evropskih zemalja sa sekularnim iskustvom 
skoro dva stoljeća čvrsto stoje vjerski znakovi. Da ne pominjemo 

ekstremno stanje u nazivima ulica i škola u mnogim dijelovima Bosne i 

Hercegovine, ili …Ali to novinaru ni državnoj televiziji nije interesantno, 
interesantno je podrivanje sa političkim ciljem i sa političkim zadatkom u 

pozadini. 

Ako je svjetovna etika iznjedrila neke temeljne pozitivne ideje, isto je tako 
istina da je sekularizam doveo i do nekih zastrašujućih posljedica, 

najočitijih u crvenim i crnim diktaturama XX. stoljeća. I nikako ne treba 

misliti da se radi samo o zastranjenjima sekularizma, nego treba jasno 

napomenuti kako su to bili slučajevi dosljednog provoĎenja temeljnih 
sekularističkih ideja. Iako je tačno da praktički svi svjetovni mislioci 

jednodušno osuĎuju ove zločinačke ideologije, oni trebaju razumjeti da je 

sekularizam sam po sebi odgovoran za ova "zastranjenja" jer je uklonio 
opći temelj moralnosti. Sekularisti više nemaju nikakvo zajedničko 

utemeljenje i vrhovni kriterij na temelju kojega bi se prosuĎivalo što je 

dobro a što zlo, nego je u jednom sistemu nešto dobro, što je u drugom 

sistemu zlo. Diskusija izmeĎu različitih etičkih sistema onda više nalikuje 
na borbu jer ne postoji priznavanje zajedničkih osnova. Argumenti više 

nemaju svoje pravo značenje i time se otvara prostor čistom voluntarizmu, 

pa i nacistički (re)definiranoj volji za moć. Šta više, širom se otvaraju vrata 
nihilizmu, nijekanju svih vrijednosti, čime se potpuno isključuje neka 

mogućnost istinskog napretka. Jer, čemu napredak ako nema nekakvih 

pravih vrijednosti niti stvarnog smisla našeg postojanja? Tako svjetovna 
etika pokazuje probleme koji mogu nadrasti sve spomenute dobre strane. 

Iznad svega zabrinjava da državna televizija emituje priloge koji ne 

uvažavaju lokalnu samoupravu, jer da uvažavaju, ne bi nikada konsultacije 

jednog općinskog načelnika koji je na čelu lokalne samouprave podveli pod 
pitanje ustavnog nepoštivanja sekularne države Bosne i Hercegovine. Ali 

umjesto legitimne priče o izgradnji jednog etičkog sistema izabranih 

dužnosnika, bez obzira koje izvore i koga pri tome konsultovali ako oni 
doprinose većem stepenu pravednih društvenih odnosa, državna televizija 

se opredjelila za neargumentiranu montiranu jednokratnu priču o 

izmišljenom problemu kada je riječ o konkretnom slučaju. 

GRAĐANSKE SLOBODE 

.Čovjek danas zavisi od: 

zebri i semafora 

vozača i kontrolora 

elektrodistribucije 

vodovoda i kanalizacije 

električara i vodoinstalatera 

komunalaca i policajaca 

bankara i lihvara 

pekara i ljekara 

mesara i obućara 

proizvoĎača i potrošača 

trgovaca i kupaca 

povjerilaca i pronevjerilaca 

poštara i inkasanata 

lopova i prevaranata 

sudija i advokata 

demokrata i tehnokrata 

plate i penzije 

niskog krvnog pritiska i 

hipertenzije 

mobilnog i laptopa 

radija i televizije 

kuhara i konobara 

direktora i vratara 

sekretarica i kafe kuharica  

GSP -a i putara 

političara i analitičara 

dilera na malo 

i dilera na veliko 

kamata i žiranata 

taksi vozača i 

plaćenih razbijača 

graĎevinara i rokova 

deviznog kursa  

i novčanih tokova... 

 

Sve u svemu: 

GraĎanske slobode. 

Prenesno sa jedne web strane! 

Izuzetak potvrđuje pravilo 

Domaćin u publici 

Tešanjski privrednici su, bez ikakve sumnje, sposobni i poduzetni ljudi. 
Općinska administracija i općinska uprava je osigurala visok nivo 

interakcije, i nametnula se kao pouzdan partner privrednicima i 

investitorima iz okvira lokalne nadležnosti. I oko ovakvog stava postoji, 
rekao bih, plebiscitarni konsenzus jer svakodnevno imamo upravo takve 

izjave i priznanja naših privrednika. 

Kako općinska administracija već treću godinu zaredom radi ocjenu 

zadovoljstva korisnika usluga, graĎana i poslovnog svijeta, tako smo u 
prilici pratiti napredak i putem standardiziranih metoda ocjene. Ove 

godine smo na uzorku od 97 ispitanika iz područja poslovnog svijeta 

dobili visoke ocjene i značajan rast u odnosu na prethodnu godinu. 
Dijapazon ocjena se kretao od 1 do 7, a koncentracija odgovora je bila u 

području ocjena 5, 6 i 7. Ipak, dobili smo dvije jedinice! Tokom analize 

rezultata smo zaključili da je potrebno razgovarati sa firmama gdje smo 

dobili slabe ocjene i utvrditi stvarne razloge kako bismo lakše otklonili 
slabosti. Dobili smo objašnjenje od uposlenika prve kompanije sljedeće: 

„Nemamo mi posebnu primjedbu na rad administracije, nego smo dali 

lošu ocjenu jer nam načelnik neda da formiramo općinu!“ Interesantno!? 

Ovih dana je bilo otvaranje pogona kompanije koja nam je tokom istog 

procesa ocjenjivanja dala dvije petice i dvadeset sedmica, što je 98,71%. 

Općinskom načelniku je saopćeno prije 25 dana da rezerviše vrijeme za 
ovu svečanost, a onda stigla i pozivnica. Stigao sam 15 minuta ranije, 

računajući na već poznatu poslovnost naših privrednika. U ime vlasnika 

kompanije, veoma ljubazno osoblje je ponudilo da nešto popijem na 

platou ispred, i da se sklonem u hlad jer bilo je veoma toplo. A ja 
zahvalim, kontam biće prilike kasnije i za mineralnu i za hlad kada me 

pozovu sa zvanicama, pa sam iskoristio da malo porazgovaram sa 

prisutnim gostima. Vrijeme je prolazilo, ali osim muzike za uveseljavanje, 
protokol nije počinjao. Kašnjenje više od pola sata, gosti pomalo nervozni 

i ja sam razmišljam da napustim. Opet mislim, sramota je, ima ljudi sa 

strane. 

Ipak protokol počinje i zvanice su izašle pred publiku. Tada sam shvatio 

da vlasnik privatne kompanije je odlučio da je načelniku mjesto u publici. 

Općinski načelnik predstavlja Općinu, administraciju i graĎane u 

institucionalnom smislu i lokalni je organ vlasti. Po zakonu, Statutu i 
demokratskoj praksi. Odnos prema općinskom načelniku, ma ko 

personalno obavljao tu dužnost u nekom mandatu, je odnos prema svemu 

tome, prije svega. Isti tretman je imao i Predsjedavajući Općinskog vijeća. 
Ali prava iznenaĎenja tek slijede. 

Reis efendija je imao priliku otvoriti ovaj pogon, i u svom obraćanju Reis 

efendija veli:“Optužuju nas da samo otvaramo džamije. Pa evo neka više ne 

koriste taj argument, mi otvaramo i fabrike. Ali ne znam što nisu došli oni koji 
trebaju otvarati fabrike…“. A oni koji trebaju simbolično presijecati vrpce su 

bili tu. Iza leĎa Reis efendije su stajali Premijer ZDK, Ministar industrije i 

energetike u Vladi FBiH, a općinski načelnik u publici. Interesantno!? 

Dani evropskog nasljeđa u Tešnju 

Stari grad je posebno mjesto 

Koliko je star naš Stari grad, koga godinama nazivamo Gradina, ne znamo. 
Znamo da dugo traje, da arheološke iskopine ukazuju na neka davna 

vremena, i znamo nešto više o periodu poslednjih 500 godina. Ali bi, po 

svemu sudeći, mogli i mnogo više saznati. Tešanjski Muzej, nova javna 
ustanova Općine Tešanj će i na tome raditi, sasvim sigurno. 

Mi ovih godina revitaliziramo historijsko nasljeĎe, nešto intenzivnije nego 

inače. Ne radimo to zbog prošlosti, nego zbog budućnosti. Okolnosti nam 

idu na ruku, i nastojimo te okolnosti iskoristiti na najbolji mogući način. 
Mislim da je u Tešnju uvijek postojala ljubav i volja spram našeg kulturnog 

i historijskog nasljeĎa, ali nisu uvijek okolnosti omogućavale da se uradi 

više. Radilo se onda kada je bilo mogućnosti. 

Ministarstvo kulture i sporta u Vladi FBiH je odlučilo ovogodišnje Dane 

evropskog nasljeĎa u BiH organizirati u Tešnju. GraĎani općine Tešanj su 

to zaslužili. Imali smo priliku 14. i 15. septembra ugostiti uposlenika 

Ministarstva na čelu sa Ministrom Kaplanom, Zavoda za zaštitu spomenika 
na čelu sa Direktoricom Mičić, djecu iz cijele BiH, zastupnike Parlamenta 

FBiH, općinske načelnike i druge goste. Sve troškove manifestacije je 

finansiralo Ministarstvo. 

Općina Tešanj je dobila i službenu priznanje za provoĎenje politike u ovoj 

oblasti dobivenom Poveljom. I ne samo to, naravno. Dodijeljena povelja je 

priznanje svim lokalnoj vlasti u cjelini, općinskoj administraciji i 
graĎanima općine Tešanj. 

Treba istaći značajnu ulogu i doprinos resornog Pomoćnika Općinskog 

načelnika g-dina Suada Huskića, čiji doprinos u svemu ovome je zaista 

poseban. Stoga je i Povelja dodijeljena Suadu Huskiću ovom prilikom 
sasvim sigurno stigla u prave ruke, i lijep je primjer motivacije za ispravan 

odnos prema poslu.  

Rebalans budžeta 

Rebalans u korist kapitalnih investicija 

Općina Tešanj je jedna od rijetkih općina u državi Bosni i Hercegovini koja 

je periodu 2009-2010 budžetske godine nije imala rebalansa budžeta, i 
istim veoma uspješno upravljala bez deficita i bez bilo kakvog zaduživanja. 

Sada smo u prilici, zahvaljujući grantovima viših nivoa vlasti i drugih 

izvora, popraviti značajno našu budžetsku sliku i to u području kapitalnih 

investicija. Općinsko vijeće će imati na narednoj sjednici ugodnu priliku da 
se rebalansom ne traži više sredstava za rad administracije, nego se 

predlaže više sredstava za kapitalne investicije. I to je potvrda da je smjer 

kojim se kreće lokalna uprava ispravan, bez obzira na nestabilnu ukupnu 
situaciju i rizik u planiranju javnih prihoda. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Općinski načelnik 

Fuad Šišić 

  

 


